
1. პროექტის ზოგადი მიმოხილვა
პროექტი „ადგილობრივი მონაწილე მხარეები ერთიანდებიან ინკლუზიური ეკონომიკური განვითარებისა და მმართველობისთვის სამხრეთ კავკასიაში“ (JOIN)  სამ წლიანი პროექტია, რომლის მიზანია საქართველოსა (სამცხე-ჯავახეთი და ქვემო ქართლი) და სომხეთის (ლორი, ტავუში და შირაქი) მოსაზღვრე რეგიონებში მცხოვრები ღარიბი ოჯახების მხარდაჭერა. 
პროექტი მიზნად ისახავს ადგილობრივ თვითმმართველობას, სამოქალაქო საზოგადოებრივ ორგანიზაციებსა და კერძო სექტორს შორის მონაწილეობრივი დაგეგმვის, გაუმჯობესებული თანამშრომლობისა და ბაზართან დაკავშირებული ინფორმაციის გაცვლის მეშვეობით ხელი შეუწყოს ღარიბ მოსახლეობაზე ორიენტირებული სოციო-ეკონომიკური განვითარებისთვის ხელსაყრელი გარემოს შექმნას. მოსაზღვრე რეგიონებში, JOIN-ი ხელს უწყობს იმ სპეციფიური სფეროების გამოვლენას, რომლებშიც ხელისუფლებას, ორგანიზაციებს, ბიზნესსა და მოსახლეობას ტრანს-სასაზღვრო თანამშრომლობის საშუალებას აძლევს, რათა სხვადასხვა სფეროებში ერთობლივი ინიციატივებით გაუმჯობესდეს სოციო-ეკონომიკური განვითარებისთვის ხელსაყრელი გარემო, როგორიცაა ინფორმაციის გაცვლა, ცნობიერების ამაღლება, ადვოკატირება და ეკონომიკური აქტივობა. 
პროექტის ამოცანაა, ხელი შეუწყოს  ადგილობრივი ეკონომიკის ზრდას, რაც შექმნის ახალი სამუშაო ადგილებისა და შემოსავლის ზრდის შესაძლებლობებს. პროექტი დაეხმარება დაინტერესებულ მხარეებს სოფლის მეურნეობის ღირებულებათა ჯაჭვში კონკურენტული უპირატესობის გამოვლენაში,  სიღარიბის კონტექსტის, ბაზრის, სისტემური ბარიერების გაანალიზებასა და ბაზრის განვითარებისთვის სტრატეგიების შექმნაში. ეს განხორციელდება სოფლის მეურნეობის შერჩეულ სექტორში სხვადასხვა მოთამაშეების კოორდინირებული მუშაობის საშუალებით.

”ადგილობრივი მონაწილე მხარეები ერთიანდებიან ინკლუზიური ეკონომიკური განვითარებისა და მმართველობისთვის სამხრეთ კავკასიაში” (JOIN)  პროექტი დაფინანსებულია ავსტრიის განვითარების თანამშრომლობას (ADC) მიერ (დამატებითი ინფორმაციისთვის ეწვიეთ ვებ გვერდებს: www.mfa.at/adc, www.ada.gv.at) ავსტრიის განვითარების სააგენტოს მეშვეობით და ხორციელდება CARE ავსტრიისა და CARE საერთაშორისო კავკასიაში, პარტნიორ ორგანიზაციებთან ერთად: სამოქალაქო განვითარების სააგენტო (CiDA) საქართველოში და აგრობიზნესისა და სოფლის მეურნეობის განვითარების ცენტრი (CARD) სომხეთში. JOIN პროექტის მთლიანი ბიუჯეტი შეადგენს 1,135,200 ევროს.
2. საგრანტო პროგრამის მიზანი 
საგრანტო პროგრამის ძირითადი მიზანია  სტრატეგიული მხარდაჭერის აღმოჩენის გზით, ხელი შეუწყოს სიღარიბის შემცირებას მარგინალურ ჯგუფებში (მათ შორის ქალები და ახალგაზრდები), რომლებიც ბაზრებთან წვდომის სირთულის წინაშე დგანან. საგრანტო პროგრამა საქართველოს სამიზნე თემებში ერთობლივი კვლევის შედეგად გამოვლენილ ღირებულებათა ჯაჭვებზეა ორიენტირებული. გამოვლენილი ღირებულებათა ჯაჭვებია: 
1.
ხორცის წარმოება გარდაბნის მუნიციპალიტეტში; 
2.
პომიდორის წარმოება მარნეულის მუნიციპალიტეტში; 
3.
ახალი კარტოფილის წარმოება ბოლნისის მუნიციპალიტეტში; 
4.
რძის პროდუქტების წარმოება დმანისის მუნიციპალიტეტში; 
5.
სასურსათე კარტოფილის წარმოება ახალქალაქის მუნიციპალიტეტში 
6.
რძის პროდუქტების წარმოება ნინოწმინდის მუნიციპალიტეტში. 
აღნიშნულ ღირებულებათა ჯაჭვებში სისტემური ცვლილებების შეტანა ფერმერებს შემოსავლების გაზრდის საშუალებას მისცემს, რაც განპირობებული იქნება მათი მხარდაჭერითა და ძირითადი ბაზრების გაზრდილი ეფექტურობით. 
საგრანტო პროგრამის  სპეციფიკური  ამოცანა: 
ქეა საერთაშორისო კავკასიაში აცხადებს საგრანტო კონკურსს, რომლის ამოცანაა შერჩეული ღირებულებათა ჯაჭვის გაძლიერება და საბაზრო ურთიერთობებში  ღარიბი ფენების ჩართულობის ზრდა.
გრანტები გაიცემა ისეთი პროექტების მხარდასაჭერად, რომლებიც:

· გააუმჯობესებენ მცირე ზომის ეკონომიკურ ინფრასტრუქტურას (როგორიცაა სარწყავი სისტემის რეაბილიტაცია, სასაწყობე მეურნეობა და სხვა) რაც მნიშნველოვანია ღირებულებათა ჯაჭვების განვითარებისთვის. ინფრასტრუქტურა შეიძლება იყოს როგორც სახელმწიფო, ასევე კერძო საკუთრება;
· ხელს შეუწყობს ცოდნის ამაღლებასა და ტექნიკური შესაძლებლობების გაზრდას სასოფლო-სამეურნეო წარმოებასა და დამხმარე სერვისებში;
· უზრუნველყოფს მხარდაჭერას,  ლობირებას და ცნობიერების ამაღლებას  ხელსაყრელი ბიზნეს გარემოს გაუმჯობესების მიზნით.   
3. საქმიანობების შესაბამისობა და დაფინანსების ოდენობა 
 3.1.საგრანტო პროგრამა მხარს უჭერს შემდეგი ტიპის საქმიანობებს:  

გთხოვთ გაითვალისწინოთ, რომ აღნიშნული სია არ არის სრული:
· სასოფლო-სამეურნეო, ბიზნეს პროდუქტულობისა და ბაზრებზე წვდომის გაზრდის მიზნით, მცირე ზომის მდგრადი  სარეაბილიტაციო ინფრასტრუქტურული ინიციატივები (სარწყავი სისტემა,სასაწყობე მეურნეობა, გზები, ხიდები, ელექტრომომარაგება და წყალმომარაგება); 
· ეკონომიკურად რენტაბელური სასოფლო-სამეურნეო ტექნოლოგიებისა და აღჭურვილობის შემოღება და მხარდაჭერა;
· საფერმერო საქმიანობის მხარდაჭერის სერვისების შემოღება(რომელიც შეავსებს სახელმწიფო ბალანზე მყოფი ფერმერთა სერვის ცენტრების მიერ გაწეულ მომსახურებას) და აგრობიზნესების დაარსება (ტექნიკა, საწარმოო რესურსები, პროდუქციის კონსოლიდირება, შეფუთვა, დამუშავება, შენახვა, მართვა, ტრანსპორტირება და მარკეტინგი), რასაც გადამწყვეტი მნიშნვნელობა აქვს შერჩეული ღირებულებათა ჯაჭვების ფარგლებში ეფექტური საქმიანობისთვის და რომელზედაც ღარიბ ჯგუფებს ექნებათ წვდომა;
· ქალებსა და ახალგაზრდებში ბიზნეს და ლიდერობის უნარ-ჩვევების განვითარება და წარმატებული ქალი მეწარმეებისთვის ახალი მოდელების შემუშავება;
· მხარდაჭერა და ლობირება, ხელსაყრელი ბიზნეს გარემოს გრძელვადიანი განვითარების მიზნით ან სამიზნე მუნიციპალიტეტებში მოსახლეობის  კანონმდებლობაზე, პროგრამებთან დაკავშირებულ საკითხებზე, სასოფლო სამეურნეო გამოცდილებაზე და მსგავს საკითხებზე ცნობიერების ამაღლება.
3.2. საგრანტო პროგრამის ფარგლებში შემდეგი სახის საქმიანობები არ დაფინანსება:
· საგრანტო რესურსების ინვესტირება უძრავ ქონებაში (მიწა, შენობები); 
· შინაური საქონლის(პირუტყვის) შესყიდვა;
· ცალკეული პირების დაფინანსება ვორქშოფებზე, სემინარებზე, კონფერენციებსა და კონგრესებში მონაწილეობის მიღების მიზნით; 
· ერთჯერადი კონფერენციები;
· ისეთი ქმედებები, რომელიც ცალკეული პირების ან ჯგუფების დისკრიმინაციას ისახავს მიზნად სქესის, სექსუალური ორიენტაციის, რელიგიური მრწამსის ან მისი არქონის, ან ეთნიკური წარმოშობისა და პოლიტიკური პარტიების და პროზელიტიზმის მხარდაჭერის მიხედვით.   
3.3. ხარჯების შესაბამისობა: ხარჯები, რომელთა გათვალისწინება შეიძლება გრანტის მისაღებად 
გრანტის ფარგლებში დაფინანსდება მხოლოდ „დასაშვები ხარჯები“. „დასაშვები“ და „დაუშვებელი“ ხარჯების კატეგორიებია:
დასაშვები ხარჯები

ხარჯები აღნიშნული განაცხადის მიზანს უნდა პასუხობდეს და შესაბამისი საქმიანობების განსახორციელებლად იქნას გამოყენებული: 
· მოკლევადიანი პერიოდით დაქირავებული ტრენერების, კონსულტანტების, ინჟინრების, კვალიფიცირებული მუშა ხელის ხარჯები;
· სამშენებლო მასალები ინფრასტრუქტურული პროექტებისთვის;
· სასოფლო-სამეურნეო რესურსები (სათესლე მასალა, სასუქი, პესტიციდები) საჩვენებელი ნაკვეთებისთვის;
· საფერმერო და სასოფლო-სამეურნეო ტექნიკა/აღჭურვილობა;
· სასწავლო მასალების მომზადება და ბეჭდვა;
· მედია სერვისი;(ადვოკატირების მასალების ბეჭვდა, ადვოკატირების კამპანიის ჩასატარებელი მასალების მომზადება და სხვა);
· ტრეინინგისა და კვლევის მონაწილეთა საცხოვრლებლით, ტრანსპორტითა და კვებით უზრუნველყოფა;
· მწარმოებელთათვის სასოფლო-სამეურნეო/ბიზნეს გამოფენებსა და ბაზრობებში მონაწილეობის საფასურები;
ადვოკატირების, ცნობიერების და კვალიფიკაციის ამაღლების პროექტების შემეთხვევაში, შესაძლებელია თანამშრომელთა ხელფასების და კომუნალური და საწვავის ხარჯების ანაზღაურება. 
კურსთა შორის სხვაობით გამოწვეული ზარალი, რომელიც შესაბამისად დოკუმენტირებულია.    
ზემოხსენებული ჩამონათვალი არ არის ამომწურავი. გრანტით გათვალისწინებული შესყიდვა საჭიროებით და გონივრულობით უნდა იყოს განპირობებული.  

დაუშვებელი ხარჯები

შემდეგი სახის ხარჯები არ იფარება: 
· ბიზნეს და ინფრასტრუქტურის პროექტების შემთხვევაში  მიმდინარე ხარჯები, როგორიცაა თანამშრომელთა ხელფასები, ოფისის ქირა, კომუნალური და საწვავის ხარჯები, ნედლეულის დამუშავება, შესაფუთი მასალა;
· სესხები და სესხის მომსახურების ხარჯები;
· დანაკარგების ან სავარაუდო სამომავლო ვალდებულებების რეზერვები;
· საპროცენტო გადახდები;
· ბენეფიციარის მიერ დეკლარირებული და სხვა პროექტით ან სამუშაო პროგრამით დაფარული ხარჯები;
· სასესხო საშუალებები/კრედიტი მესამე მხარეებზე.   
შენიშვნა: კონტრაქტის ხელმოწერამდე მოხდება დოკუმენტაციის შემოწმება. წინასწარი შემოწმებისას  უზუსტობის აღმოჩენის შემთხვევაში (მაგალითად, არარეალური ხარჯები ან სხვა დაუშვებელი ხარჯები), კანდიდატს ბიუჯეტის მოდიფიცირება მოეთხოვება. თუ პროცესის დროს დამატებითი კითხვები და განმარტებების საჭიროება გაჩნდა, შემფასებელმა კომისიამ შესაძლოა მოდიფიცირება ან შემცირებები მოითხოვოს ამგვარი შეცდომების ან უზუსტობების აღმოფხვრის მიზნით. აღნიშნული კორექტირების შედეგად არ გაიზრდება გრანტის ოდენობა, ასევე CARE-ის თანადაფინანსების წილი. აქედან გამომდინარე, კანდიდატის ინტერესებში შედის რეალისტური და რენტაბელური ბიუჯეტის უზრუნველყოფა.  

4. ვის შეუძლია განაცხადის შემოტანა?
განმცხადებელი უნდა:
· იყოს საქართველოში რეგისტრირებული იურიდიული პირი/სუბიექტი, როგორიცაა, კერძო პირები, კომერციული ინსტიტუტები, არასამთავრობო, არაკომერციული ორგანიზაციები და სამთავრობო ორგანოები;
· ჰქონდეს სასოფლო-სამეურნეო ან სოციალურ-ეკონომიკური განვითარების სფეროში სამუშაო   გამოცდილება და უნარი;(3-5 წლამდე შესაბამისი სამუშაო გამოცდილება ბიზნესის მართვასა და/ან არასამთავრობო სექტორში)
· იყოს პირდაპირ პასუხისმგებელი პარტნიორებთან შესასრულებელი ღონისძიებების მომზადებასა და მართვაში, და არ ასრულებდეს უბრალოდ შუამავლის როლს.  
CARE-სა და კერძო სექტორის შერჩეულ წარმომადგენლებს შორის დაიდება პირობითი ჩუქების ხელშეკრულება. გრანტის მიმღები პასუხისმგებელია ჩუქების ხელშეკრულებასთან დაკავშირებული ყველა გადასახადის გადახდაზე საქართველოს კანონმდებლობის გათვლისწინებული წესით.
5. პროექტის ხანგრძლივობა

დაფინანსებული პროექტის განხორციელება უნდა დაიწყოს კონტრაქტის ხელმოწერიდან ერთი თვის განმავლობაში. ხოლო დასრულების ვადა არ უნდა სცილდებოდეს  2014 წლის 31 ოქტომბერს.    

6. გრანტების ოდენობა

საგრანტო პროგრამის საერთო საორიენტაციო ბიუჯეტი შეადგენს 140,000 აშშ დოლარს.
საგრანტო კონკურსის ფარგლებში მოთხოვნილი ნებისმიერი გრანტის ოდენობა უნდა შეესაბამებოდეს მინიმალურ და მაქსიმალურ თანხობრივ მოთხოვნებს:   

· მინიმალური ოდენობა:   5 000 აშშ დოლარი 

· მაქსიმალური ოდენობა:  40 000 აშშ დოლარი

არაკომერციულ საქმიანობასთან (როგორიცაა ინფრასტრუქტურის განვითარება/რეაბილიტაცია, ცნობიერების გაზრდა, და ა.შ.; იხილეთ  მე-3 თავი:  საქმიანობების შესაბამისობა) დაკავშირებული გრანტის მოთხოვნაზე გათვალისწინებულია CARE-ის მთლიანი დაფინანსების მაქსიმუმ 70%. აქედან გამომდინარე, კანდიდატს მოეთხოვება  პროექტის მთლიანი ღირებულების არა უმცირეს 30%-ს თანადაფინანსება. თანადაფინანსება შეიძლება მოხდეს როგორც ფულადი ასევე არაფულადი რესურსით. 
გრანტის მოთხოვნა კომერციულ პროექტებზე არ უნდა აღემატებოდეს პროექტის მთლიანი ბიუჯეტის 50%-ს. თანადაფინანსება კანდიდატის საკუთარი ან სხვა რესურსებით უნდა მოხდეს.

ადვოკატირების, ცნობიერების და კვალიფიკაციის ამაღლების პროექტები შესაძლებელია სრულად დაფინანსდეს აღნიშნული საგრანტო სქემის ფარგლებში.

უპირეტესობა მიენიჭება იმ პროექტებს, რომლებიც კანდიდატის უფრო მაღალ ფინანსურ კონტრიბუციას ითვალისწინებენ. გარდა ფულადი კონტრიბუციისა, კანდიდატს ასევე შეუძლია შენატანი აქტივების სახით გააკეთოს.
პროექტის წარმატებით დასრულების შემდგომ, CARE საკუთარ წილს გადასცემს კანდიდატს  იმ პირობით, თუ კანდიდატი განაცხადში დათქმულ ყველა პირობას შეასრულებს.

დაინტერესებულ პირებს შეუძლიათ წარმოადგინონ ერთზე მეტი განაცხადი წინამდებარე მოთხოვნის ფარგლებში, თუმცა, თითოეულ განმცხადებელს  მხოლოდ ერთი გრანტი მიენიჭება.

7. განაცხადის წარდგენის წესი და შემდგომი პროცედურები 
განმცხადებელმა უნდა წარმოადგინოს პროექტის კონცეფცია, წინამდებარე სახემძღვანელოს თანდართულ გრანტის სააპლიკაციო ფორმაში (იხილეთ, დანართი II) განსაზღვრული ინსტრუქციების თანახმად. კანდიდატმა უნდა წარმოადგინოს დეტალური ბიუჯეტი და ქვემოთ ჩამოთვლილი სხვა დამხმარე დოკუმენტები:  

· რეგისტრაციის მოწმობა;
· საჭიროების შემთხვევაში, კანდიდატის წესდება;
· ცნობა ქონებაზე ყადაღის არქონის შესახებ;
· საჭიროების შემთხვევაში, შესაბამისი ლიცენზია/ნებართვა მთავრობისგან;
· საჭიროების შემთხვევაში, მოძრავი ქონების საკუთრებისა და რეგისტრაციის მოწმობა;
· ინფრასტრუქტურული პროექტების შემთხვევაში, კანდიდატმა უნდა წარმოადგინოს თანხმობის ფურცელი, რომელსაც ხელს აწერს სამიზნე ტერიტორიაზე (ტერიტორიებზე) მცხოვრები მოსახლეობის 60%.   
ინსტრუქციებში ჩამოთვლილ პუნქტებთან დაკავშირებული ნებისმიერი შეცდომის ან მნიშნელოვანი შეუსაბამობის შემთხვევაში შესაძლოა შემოთავაზება უარყოფილ იქნას.

კანდიდატებმა განაცხადები უნდა წარადგინონ ქართულ ან რუსულ ენაზე, მაგრამ ყოველი განაცხადი უნდა შეიცავდეს ინიციატივის მოკლე აღწერას რუსულ ან ინგლისურ ენაზე. ხელნაწერი განაცხადები არ მიიღება.

გთხოვთ, გაითვალისწინოთ, რომ არასრულად წარმოდგენილი შემოთავაზებები შესაძლოა უარყოფილ იქნას. ვადის ამოწურვის შემდგომ წარმოდენილი წინადადებები არ განიხილება.
7.1. დოკუმენტაციის წარდგენის პროცედურები
განაცხადები მიიღება როგორც ნაბეჭდი, ასევე ელექტრონულ ფოსტაზე გამოგზავნილი ფორმით:

ამობეჭდილი განაცხადი უნდა შეიცავდეს საპროექტო განაცხადის დასრულებულ ფორმას, რომელსაც თან დართული ექნება სხვა საჭირო დოკუმენტაციია იმ შემთხვევაში, თუ განმცხადებელი ერთზე მეტ განაცხადს აგზავნის, მაშინ თითოეული განაცხადის წარდგენა ცალ-ცალკე უნდა მოხდეს. განაცხადის ნაბეჭდი ასლი უნდა იქნას მოწოდებული დალუქულ კონვერტში პირადად, ან გამოგზავნილი კერძო საკურიერო სერვისის მეშვეობით შემდეგ მისამართზე:
საქართველოში

ცაგარელის ქ, 37

0160 თბილისი

ქეა საერთაშორისო კავკასიაში

განმცხადებლის მიერ წარმოდგენილი კონვერტი დასათაურებული უნდა იყოს შემდეგნაირად - საკონკურსო განაცხადი ”JOIN - ადგილობრივი განვითარების ინიციატივა -Ш ეტაპი”. ასევე კონვერტზე მითითებული უნდა იყოს კონკურსანტის სახელი, გვარი და მისამართი. დასრულებული საპროექტო განაცხადისა და სხვა საჭირო დოკუმენტაციის წარდგენა ასევე უნდა მოხდეს ელექტრონული ფორმატის სახით კომპაქტ დისკზე (CD-Rom) ჩაწერილ რამდენიმე ან ერთ მთლიან ფაილად (განაცხადის ფორმა არ უნდა დაიშალოს რამდენიმე სხვადასხვა ფაილად). საპროექტო განაცხადის ელექტრონული ვერსია ნაბეჭდი ასლის იდენტური უნდა იყოს. 
პირადად მიწოდებისას საკონკურსო განაცხადის ნაბეჭდი ასლის მომწოდებლები მიიღებენ სარეგისტრაციო ნომერს.

(ii) ელექტრონული განაცხადების მიწოდება უნდა მოხდეს ელექტრონული ფოსტის საშუალებით შემდეგ ელექტრონულ მისამართზე marika_bairamyan@care.org.ge და უნდა შეიცავდეს საპროექტო განაცხადის ერთ მთლიან ფაილს და ყველა საჭირო დამატებითი საბუთს (სადაც საჭიროა დასკანირებული სახით). 
ფაქსით ან სხვა ელექტრონული საშუალებით, ასევე სხვა საფოსტო მისამართზე გაგზავნილი საპროექტო განაცხადები არ მიიღება. 
საპროექტო დოკუმენტების ელექტრონული ფოსტით გაგზავნის შემთხვევაში განმცხადებელს ავტომატურად დაუდასტურდება წერილის მიღება. 
7.1.1. განაცხადების მიღების ბოლო ვადა 
საპროექტო განაცხადების მიღების ბოლო ვადაა 2014 წლის 28 აპრილი , 17:00 საათი. ნებისმიერი განაცხადი, რომელიც დოკუმენტების წარდგენის ვადის გასვლის შემდეგ მიიღება, ავტომატურად 
იქნება უარყოფილი. 
7.2. შერჩევის პროცედურები და კრიტერიუმები 

პროექტის კონცეფციის შემოთავაზებები ორ ეტაპად განიხილება. კანდიდატებმა უნდა წარმოადგინონ პროექტის კონცეფცია (კონცეფციები) დანართი II-ში წარმოდგენილი და  7 თავში: მონაწილეობის წესები, განსაზღვრულ საჭირო დოკუმენტებთან ერთად. ყველა შემოთავაზებას შეაფასებს პროექტის ერთობლივი გუნდისა და მოწვეულ გარე ექსპერტებისგან შემდგარი შემფასებელი კომისია. პროექტების შემფასებელი კომისია შეარჩევს  პროექტებს, რომლებიც წინასწარ განსაზღვრულ შემდეგ კრიტერიუმებს დააკმაყოფილებენ: 
	შერჩევის კრიტერიუმები
	შეფასება

	შემოთავაზებული  საქმიანობების თავსებადობა ადგილობრივი ეკონომიკის ანალიზთან, ადგილობრივი მოსახლეობის, მათ შორის ქალებისა და ახალგაზრდების, საჭიროებებთან, ეკოლოგიური რისკის შეფასებასთან
	20    ქულა

	განმახორციელებელისს ინსტიტუციონალური კომპეტენცია
	25    ქულა

	ნათლად ჩამოყალიბებული და განხორციელებადი სამოქმედო გეგმა
	15    ქულა

	პროექტის სათანადო და გონივრულად დაგეგმილი ბიუჯეტი
	20    ქულა

	პროექტის მდგრადობა
	20     ქულა

	სულ
	100   ქულა


განაცხადი, რომელიც 70 ან ნაკლებ ქულას დააგროვებს არ შეირჩევა შემდეგ ეტაპზე სრული დასაფინანსებელი შემოთავაზების წარდგენაზე და მას არ არ  გაეგზავნება შეტყობინებაშემოთავაზების წარდგენის ვადის ამოწურვიდან 15  დღის განმავლობაში CARE დაიქირავებს გარე კონსულტანტებს, რომლებიც დაეხმარებიან არჩეულ კანდიდატებს სრული განაცხადის შემუშავებაში, რაც აგრეთვე მოიცავს საჭირო დამატებითი საბუთების წარდგენის ნუსხას. 
შეფასების კომისიის მეორე შეხვედრაზე მოხდება  დასაფინანსებელი საპროექტო განაცხადების საბოლოო შერჩევა. სრული განაცხადების შემუშავებაზე შერჩევა არ ნიშნავს იმას რომ განაცხადი ავტომატურად იქნება დაფინანსებული.
8.3 საპროექტო განაცხადებთან დაკავშირებით დამატებითი ინფორმაცია  
დაინტერესებულ მხარეებს შეუძლიათ იხილონ ადგილობრივი ღირებულებათა ჯაჭვების ანალიზი, ეს საგრანტო განაცხადი და სახელმძღვანელო ქართულ ენაზე ქეა საერთაშორისო კავკასიის ვებ გვერდზე: http://care-caucasus.org.ge/ge/main.php?id=1375276438
საპროექტო განაცხადებთან დაკავშირებით კითხვები შეგიძლიათ გამოაგზავნოთ საგრანტო კონკურსის დასრულებამდე 10 დღით ადრე ქვემოთ მოცემულ ელექტრონულ მისამართზე.  წერილში გარკვევით მიუთითეთ ”საგრანტო კონკურსი”. ელ.ფოსტა:  marika_bairamyan@care.org.ge
დანართები: 
დანართი I  - ღირებულებათა ჯაჭვების ანალიზი საქართველოში
დანართი II -  განაცხადის ფორმა 
დანართი I II  - ტრანს-სასაზღვრო ღირებულებათა ჯაჭვის ანალიზი
� გრანტის ფარგლებში დაფარული ხარჯები 


� ხარჯები, რომლებიც არ იფარება გრანტის ფარგლებში  

